
Rikors mahluf numru 1136/2013/2 JVC

81 & 82 Limited (C-55435)
V.

Stella Borg; u b’dikriet tat-18 ta’ Frar 2020 il-kawza
tkompliet fisem Tessie mart Joseph Gatt, Charles
Borg, Victoria mart EdOmond Buhagiar, Bernardette
mart Noel Pace, Mary Rose mart Wilfred Cassar,
Alfred Borg, Mario Borg, Paul Borg u
Margaret legalment separata minn John Cardona
minflok Stella Borg li mietet waqt li miexja I-kawza;

Paul Borg; u Margaret Cardona, illum Borg

1. Dan huwa appell tal-konvenuta Margaret Borg minn sentenza moghtija

mill-Prim’Awla tal-Qorti Civili fil-5 ta’ Gunju 2020 li lagghet it-talba tas-

socjeta attri¢i ghall-izgumbrament tal-konvenuti minn proprjeta tal-attrici li

kienu jzommu bla ma kellhom titolu li jiswa fil-ligi. Il-fatti relevanti huma

dawn:

2.

L-attrici hija sidt proprjeta immobbli fTas-Sliema. Dik il-proprjeta kienet
rekwizizzjonata mill-gvern u allokata lil ¢ertu Charles Mifsud, hu I-
konvenuta Stella Borg. Stella Borg, u wliedha |-konvenuti Paul u Margaret
Borg, kienu jghixu fil-fond flimkien ma’ Charles Mifsud, u baqghu

jogoghdu hemm wara I-mewt ta’ Charles Mifsud, li kien ghazeb.

Is-sid gatt ma gharaf lil Charles Mifsud jew lill-konvenuti bhala kerrejja tal-
fond, u gatt ma accetta kera minghandhom. ll-kera kienu ghalhekk
ihallsuh lill-Awtorita tad-Djar, u ghadu depozitat fidejn I-awtorita. II-
konvenuti ghalhekk bagghu jzommu I-fond mhux bis-sahha ta’ kirja izda

bis-sahha tal-ordni ta’ rekwizizzjoni.

L-attrici, wara li ghalxejn sejhet lill-konvenuti biex iroddulha I-pussess tal-
fond, fethet din il-kawza tallum u talbet illi |-qorti, wara li tghid illi I-
konvenuti geghdin izommu |-fond bla ma ghandhom titolu, tordna I-

izgumbrament taghhom.

L-attrici kienet talbet ukoll illi I-kawza tingata’ bid-dispensa tas-smigh bil-
pro¢edura sommarja specjali izda I-ewwel qorti ¢ahdet dik it-talba u I-

konvenuti ressqu e¢¢ezzjoni li ghandhom titolu ta’ kera.

Wagqt li miexja |I-kawza I-attrici fethet kawza ohra quddiem il-Prim’Awla tal-

Qorti Civili fil-kompetenza kostituzzjonali fl-ismijiet 81 & 82 Limited v.

Awtorita tad-Djar?! billi dehrilha illi b’konsegwenza tal-ordni ta’ rekwiz-
izzjoni kien qieghed jinkiser il-jedd taghha ghat-tgawdija ta’ hwejjigha
mhares taht l-art. 37 tal-Kostituzzjoni ta’ Malta u l-art. 1 tal-Ewwel Proto-

koll tal-Konvenzjoni Ewropea ghall-Protezzjoni tad-Drittijiet tal-Bniedem u

Rik. Kost. 14/2017.

tal-Libertajiet Fundamentali. B’sentenza tal-14 ta’ Gunju 2018 |i minnha
ma sarx appell il-Prim’ Awla iddecidiet illi l-ordni ta’ rekwizizzjoni

hija "ineffettiva u ghandha tigi mhassra”.

7. Wara li rat is-sentenza tal-14 ta’ Gunju 2018 l-ewwel qorti bis-sentenza li

minnha sar dan |-appell iddecidiet hekk:

»tichad I-e¢¢ezzjonijiet kollha tal-konvenuti;

Do e il tiddikjara li l-intimati geghdin jokkupaw il-fond ... ... ...
minghajr ebda titolu validu fil-ligi u ghalhekk huma obbligati li jizgum-
braw minnu u li jghaddu I-pussess vakant tal-istess lis-so¢jeta rikorr-
enti;

Moot ee e tikkundanna lill-intimati sabiex fi zmien massimu ta’ xahrejn
minn meta din id-decizjoni ssir res judicata jizgumbraw mill-fond ... ...
... U jghaddu |-pussess vakant tal-istess lis-socjeta rikorrenti.

»Fic-¢irkustanzi li l-ordni ta’ rekwizizzjoni giet revokata fil-mori tas-
smigh tal-kawza, kull parti ghandha thallas I-ispejjez taghha.«

8. Ir-ragunijiet li wasslu lill-ewwel qorti ghal din id-decizjoni gew imfissra

hekk fis-sentenza appellata:

»Permezz tal-ewwel eccezzjoni taghhom il-konvenuti e¢¢epew pre-
liminarjament illi I-azzjoni tas-soc¢jeta rikorrenti hija intempestiva stante
li s-socjeta kienet taf li I-konvenuti kellhom titolu ta’ kera fuq il-fond
mertu tal-kawza odjerna.

et e e il-qorti tgis li l-azzjoni tas-socjeta rikorrenti m’hijiex wahda
intempestiva stante li s-socjeta rikorrenti kellha ragunijiet suffi¢jenti li
tikkunsidra li I-konvenuti kienu geghdin jokkupaw il-fond minghajr I-
ebda titolu validu fil-ligi. Fil-fatt I-istess rapprezentanti tas-socjeta fl-
affidavits taghhom ikkonfermaw bil-gurament li huma ma kinux jafu li I-
intimati kienu ged jivvantaw titolu ta’ kera permezz ta’ ordni ta’
rekwizizzjoni u saru jafu b’dan wara li gie intavolat ir-rikors odjern u I-
intimati talbu li jithallew jaghmlu risposta. Ghaldagstant ghar-ragunijiet
suesposti din il-qorti sejra tghaddi sabiex tichad [-ewwel ec¢éezzjoni
preliminari.

»Fl-e¢cezzjonijiet fil-mertu |-konvenuti jsostnu li ghandhom titolu validu
fil-ligi stante li huma dejjem hallsu I-kera lill-Awtorita tad-Djar peress li
I-fond kien gie rekwizizzjonat. Isostnu li originarjament il-fond kien
mikri lil Carmel Mifsud — hu I-konvenuta Stella Borg — u susseg-
wentement, meta gie nieqges Carmel Mifsud, il-kera nqgalbet fuq il-
konvenuta Stella Borg u ghadha tghajjat lilha sallum. Il-konvenuta

Stella Borg flimkien ma’ zewgha Vincent Borg u wliedha dejjem ghexu
fil-fond mertu tal-kawza odjerna.

»Jirrizulta li I-kera mhallsa lill-Awtorita tad-Djar kienet wahda regolari
stante li dejjem kienet tigi mhallsa mill-konvenuti lill-Awtorita tad-Djar;
madanakollu kemm is-sidien precedenti kif ukoll is-socjeta rikorrenti
gatt ma gabru I-flus tal-kera. ... ... ...

Pevr e ns jirrizulta li s-sidien gatt ma rrikonoxxew lill-konvenuti u gatt
ma @gabru Il-kera stante li |-kera dejjem baqghet tigi mhallsa mal-
Awtorita tad-Djar. ... ... ...

»Fil-mori tal-kawza gie intavolat rikors Kkostituzzjonali bin-numri
14/2017 MCH fl-ismijiet 81 & 82 Limited v. Awtorita tad-Djar fejn fost
affarijiet ohra fid-decizjoni moghtija nhar 1-14 ta’ Gunju 2018 gie
dikjarat li I-ordni ta’ rekwizizzjoni bin-numru 48795 mahruga fuq il-fond

...... hija wahda ineffettiva u ghandha tigi mhassra. L-atturi
pprezentaw certifikat li juri li I-kawza ma gietx appellata ... ... ... In
segwitu ghal din id-decizjoni, |-Awtorita tad-Djar harget notifika ta’
derekwizizzjoni tal-ordni ta’ rekwizizzjoni bin-numru 48795 fuq il-fond
... ... . fejn inghad li din I-ordni ta’ rekwizizzjoni ghandha tigi megjusa
bhala mhassra. Premess dan, kif ga spjegat aktar il fug fl-ewwel
eccezzjoni preliminari, is-socjeta rikorrenti fl-ebda wahda mill-ordni ta’
rekwizizzjoni ma giet ordnata sabiex tirrikonoxxi lill-konvenuti jew lill-
Carmel Mifsud ai termini tal-Att dwar id-Djar (Kapitolu 125 tal-Ligijiet
ta’ Malta).

»Minn dan kollu suespost jirrizulta lill-gorti li bejn is-soc¢jeta rikorrenti
jew is-sidien precedenti u I-konvenuti gatt ma giet ikkreata relazzjoni
guridika. ll-gorti fdan I-istadju taghmel referenza ghad-decizjoni fl-
ismijiet Janice Baldacchino v. Mary Graée Ellul dec¢iza mill-Prim’Awla
tal-Qorti Civili nhar il-31 ta’ Ottubru 2017 fejn inghad mill-qorti:

“Fi kwalunkwe kaz, ir-relazzjoni guridika li nholqot bejn I-intimata u
[-Awtorita tad-Djar matul iz-zmien li kienet fis-sehh |-imsemmija
ordni ta’ rekwizizzjoni ntemmet meta |-fond gie derekwizizzjonat u
certament ma jistax jinghad li hemm relazzjoni lokatizja bejn ir-
rikorrenti u l-intimata. Biex tirnexxi |-e¢¢ezzjoni sollevata mill-
intimata, irid jigi stabbilit i hemm relazzjoni lokatizja bejn il-partijiet
fil-vertenza odjerna. In vista tas-suespost, l-argument imressaq
mill-intimata f'dan ir-rigward ma jregix.”

»Din il-gorti hija sodisfatta mill-assjem tal-provi li filwaqgt li s-socjeta
rikorrenti hija s-sid tal-fond ... ... ... , fl-atti ma tressqget |-ebda prova
langas remota ta’ kirja valida skont il-ligi favur I-konvenuti la miftiehma
jew accettata mir-rikorrenti. In oltre fil-mori tal-kawza u konsegwenti
ghad-decizjoni mill-onorabbli Qorti Kostituzzjonali giet revokata I-ordni
ta’ rekwizizzjoni. Kif johrog ukoll mill-gurisprudenza kkwotata kwalun-
kwe relazzjoni i l-intimati setghu kellhom mal-Awtorita tad-Djar ma
tistax titgies bhala kirja vera u proprja izda hija relazzjoni sui generis li
fi kwalunkwe kaz tispicc¢a fil-mument li fond [sc. jigi] derekwizizzjonat
kif appuntu sehh fil-kaz odjern. Kwalunkwe relazzjoni li jista’ kellhom I-
intimati din kienet mal-awtorita u mhijiex marbuta mal-fond in kwistjoni
u mas-sidien atturi odjerni. Il-qgorti ghalhekk tgis li t-talba odjerna tas-

socjeta rikorrenti sabiex |-konvenuti jigu zgumbrati mill-fond in vista li

ged jokkupaw il-fond ... ... ... bla titolu hija gustifikata u ser tghaddi
sabiex tilga’ l-istess filwaqt li ser tichad I-e¢¢ezzjonijiet kollha tal-
intimati.

»Finalment din il-qgorti tinnota li fin-nota ta’ sottomissjonijiet taghhom il-
konvenuti jishqu li meta giet intavolata I-kawza kien hemm titolu validu
ta’ kera a favur |-konvenuta Stella Borg mill-Awtorita tad-Djar u ghal-
hekk il-kawza giet intavolata fil-qorti |I-hazina peress |i dak iz-zmien
kien hemm titolu validu. ll-gorti rat izda li ebda e¢cezzjoni f'dan is-sens
ma giet intavolata mill-konvenuti la fir-risposta guramentata u langas
tramite risposta ulterjuri fil-mori tal-kawza. Ghaldagstant din il-qorti
mhijiex ser tinoltra ruhha oltre fuq dan il-punt.«

9. ll-konvenuta Margaret Borg appellat b’rikors tat-2 ta’ Lulju 2020 li ghalih |-

attrici wiegbet fl-20 ta’ Ottubru 2021. L-ewwel aggravju jghid hekk:

»L-aggravju tal-esponenti ... ... ... jikkonsisti fil-fatt li s-socjeta rikorr-
enti interpellat lill-konvenuti Stella Borg et permezz ta’ ittra uffi¢jali
intavolata nhar |-14 ta’ Ottubru 2013 u notifikata lil Stella Borg nhar id-
19 ta’ Ottubru 2013 sabiex jizgumbraw mill-fond ... ... ... u jirrilaxxaw
il-pussess battadl u vakant tieghu stante li geghdin jokkupaw il-fond
minghajr I-ebda titolu validu skont il-ligi.

»Din l-istess ittra uffi¢jali ntbaghtet wara li permezz ta’ kuntratt ta’ xiri
datat 8 ta’ April, 2013 is-soc¢jeta’ rikorrenti 81 & 82 Limited xtrat u
akkwistat id-directum dominium temporanum fuq il-fondi msemmija.

»Kif ribadit mill- Qorti Civili Prim’Awla (Gurisdizzjoni Kostituzzjonali) ...
...... nhar il-Famis 14 ta’ Gunju 2018:

»“L-Awtorita tad-Djar stqarret li I-atturi, meta xtraw il-proprjeta,
kienu jafu Ii I-fond ... ... ... kien okkupat minn persuni li kienu
jehtiegu akkommodazzjoni socjali u li kienu protetti minn ordni ta’
rekwizizzjoni. Dan il-fatt ghalhekk ittiehed fil-qies meta gie mif-
tiehem il-prezz. Gie mifhum ukoll li ghalhekk I-atturi ma jistghu
jillanjaw minn ebda ksur ta’ xi dritt fundamentali ghaliex huma
dahlu ghax-xiri tal-post minkejja I-fatti konoxxuti.”

»ll-verita tal-pussess tal-imsemmi fond huwa li huwa nghata mill-
awtorita u ilu hekk rekwizzizjontat sa mill-1987. L-appellati li huma d-
direttarji u s-sidien tal-post mill-2013 sostnew li ged jigu prekluzi milli
jirriprendu I-pussess tal-fond.

»lssa s-socjeta attrici sostniet li b’rekwizizzjoni din is-sitwazzjoni tohloq
ksur tal-jeddijiet fondamentali taghhom kif tutelati taht l-art. 37 tal-
Kostituzzjoni u l-ewwel artikolu tal-Ewwel Protokoll tal-Konvenzjoni u I-
gorti ta’ gurisdizzjoni kostituzzjonali gieset li din I-e¢¢ezzjoni hija
infondata u ged tigi michuda.

»Fil-prezent hemm registrati fuq il-post ... ... ... Paul Borg, Stella
Borg, Margaret Cardona (xebba Borg li dehert fug dan il-post fl-1989)
u Nikita Cardona li dahlet gdida fil-post.

»ls-socéjeta attri¢i giet informata minn Il-istess vendituri li kien hemm
terzi persuni jokkupaw il-fond u ma ggarantewx il-pussess vakanti.

Mill-kuntratt jirrizulta wkoll pero li I-vendituri ddikjaraw li I-proprjeta in
vendita ma kienet soggetta ghal ebda pro¢edura ta’ rekwizizzjoni meta
dawn kienu jafu li kien hemm rekwizizzjoni.

»L-appellanta tinsab aggravata ghaliex bhala persuna li dejjem hallset
dak li huwa dovut bhala kera, meta konsapevoli mill-ordni ta’ rekwiz-
izzjoni li proprju kif gie pruvat l-istess ordni ta’ rekwizizzjoni kien
mehtieg ghal skop pubbliku u fl-interess pubbliku u dan sabiex
jinghata sagaf lill-istess appellanta, meta wiehed jikkonsidra li l-istess
fond gie mghoti lill-inkwilini fl-1987 bhala social case u l-awtorita kienet
harget requisition order biex tipprotegihom, huwa irritu li l-istess
inkwilina tigi zgumbrata mill-fond ghaliex socjeta li akkwistat il-fond bi
prezz favorevoli hafna u, kif inhu mifhum mill-memorandum of
association tal-istess soc¢jeta, hija ghandha skop kummer¢jali, hija ma
tistax tigi meqgjusa li tassumi d-drittijiet kollha tal-vendituri li min-
ghandhom tkun akkwistat -immobbli.

»F’dan il-kaz tant ma jistax jigi megjus li l-appellati geghdin fl-istess
sitwazzjoni tas-sidien originali, li fil-kuntratt tal-akkwist l-angas ma
huma koperti bil-garanzija tal- pacifiku pussess.

»L-appellanta kienet eligibbli ghall-allokazzjoni ta’ akkomodazzjoni
so¢jali u ged jigi rilevat li diga giet stabbilita li l-ordni kellha ghan
legittimu.

»Jekk hija tghaddi minn zgumbrament tista’ tispicca homeless ghaliex
m’hemmx talba sabiex tinghata residenza alternattiva.

»Huwa d-dmir tal-istat Ii jipprovdi ghall-protezzjoni ta’ persuni vulner-
abbli. Dan nonostante I-fatt li, b’mod generali, huwa prezunt li persuna
li tokkupa fond rekwizizzjonat hija persuna li I-aktar tehtieg protezzjoni
mill-istat. Huwa inaccéettabbli li bhala rizultat ta’ din id-decizjoni |-
appellanta tibga minghajr protezzjoni xierqa meta llum hija avvanzata
fl-etd u m’ghandhiex fejn tmur u se mai |-Awtorita tad-Djar kellha ssib
akkommodazzjoni alternattiva wara |-ezitu kostituzzjonali.

»Din il-htiega socjali u realta li temana minn dmir tal-istat ma gietx
indirizzata minn I-ewwel gorti u dan anke wara li giet prodotta vera
kopja tas-sentenza kostituzzjonali relatata mal-istess proprjeta. L-ordni
ta’ rekwizizzjoni fil-hrug taghha kienet legittima ghaliex kellhom ghan
legittimu fl-interess generali u gew mahrugin in forza ta’ ligi statutorja,
il-ligi li tahtha saret l-ordni ta’ rekwizizzjoni fil-kaz.

»lssa I-ewwel gorti jidher illi strahet primarjament fuq ix-xhud Carmen
Azzopardi sabiex tasserixxi jekk il-fond de quo kienx ged jigi okkupat
b’titolu validu ta’ kera jew biss abbazi tal-ordni ta’ rekwizizzjoni. Din ix-
xhud ikkonfermat is-segwenti:

»“Jiena ivverifikajt dalghodu ghax ... ... ... u l-informazzjoni i
tawni hija li meta s-sidien kienu jac¢cettaw il-kera (bhala prassi ha
nghid, mhux ta’ dan il-kaz partikolari ghax ma ghandix informazz-
joni 100% cara), il-prassi hija li meta s-sidien jac¢cettaw il-kera
ahna nghadduhielhom awtomatikament il-kera. Meta |-kera tkun
ghand il-Housing, ghax is-sidien ma jkunux accettawha, il-prassi
tkun.”

»Hija tkompli sabiex tghid li “rajtu I-file dalghodu jiena; il-file rajtu kollu
dalghodu; imma ma hemm xejn fil-file.

»Meta l-istess xhud regghat hadet il-pedana hija tikkonferma b’gura-
ment illi:

»“normalment meta s-sid jirrikonoxxi I-kirja jirrangaw bejniethom u
tithallas il-kera lis-sid.”

»lssa f'dan il-kaz is-sid dejjem sostna li huwa ma irrikonoxxiex lill-
appellata b’titolu ta’ kera, izda meta akkwista I-imsemmi fond huwa
kien ben konsapevoli tan-negozju li huwa diehel ghalih specjalment ta’
fejn jidhlu I-garanziji necessarji fil-bejgh ta’ immobbli.

»Issa fejn jidhol il-fond de quo jrid jinghad illi l-appellat akkwista |-
immobbli, huwa jghid li bi pretensjoni li fih hemm jirrisjedi squatter u s-
sid originali langas bl-ordni ta’ rekwizizzjoni ma gallu tant li kien dan li
wassal lis-socjeta attrici tipprezenta proceduri specjali sommatriji inizjal-
ment.

»B’dan il-false belief, l-appellat akkwista I-proprjeta u kellu jaghmel il-
verifiki necessarji mas-sid originali sabiex jirregola s-sitwazzjoni
tieghu.

»ls-sid originali gatt ma ttella’, la hu u langas rapprezentanti tieghu
sabiex jikkonfermaw ir-relazzjoni ta’ kera li kien hemm mal-inkwilini u
kellha tkun din I-ahjar prova biex tissigilla I-aggraviji tal-appellat u mhux
rapprezentant tal-Awtorita tad-Djar li offriet b’gurament minn |-ahjar li
kellha fir-records. Nebolozita totali.

»Carmen Azzoppardi ma gietx imharrka bhala xhud espert u ghal-
dagstant kull opinjoni li hija galet b’gurament ghandha tigi skartata,
inkuz u mhux limitat ghal dak li jigri fin-normal

»L-ewwel gorti strahet fuq din ix-xhud sabiex waslet ghad-decizjoni
taghha u fil-verita hija kontradetta mis-socjeta attrici stess li fin-nota ta’
sottomissjonijiet taghha tghid hija stess li “thallset u ghadha tithallas
(mhux regolarment) kera irrizorja” meta Azzopardi ikkonfermat Ii |-
kera dejjem u dejjem thallset u t-tnehhija tar-rekwizizzjoni ma jannullax
ir-relazzjoni ta’ lokazzjoni.

»Ghaldagstant kienet proprju I-Awtorita tad-Djar li tir¢ievi I-kera biss u
r-relazzjoni ta’ kirja giet stabbilita minn mindu nhareg ir-requisition
order u giet stabbilita relazzjoni guridika gdida li I-inkwilina ghadha
tgawdi sallum.

»L-estratti li gew prezentati provenjenti mir-Registru Elettorali langas
gew menzjonati fis-sentenza. Dawn zgur li kienu provi essenzjali u ¢ari
li I-appellanta proprju kellha titolu ta’ kera fuq il-fond de quo u I-kera fil-
prezenti kaz hija dik ta’ gabel is-sena 1995 u ghalhekk japplikaw id-
disposizzjonijiet tal-Kap. 69 tal-Kodi¢i Civili [sic].«

10. L-argumenti tal-appellanti kien ikollhom relevanza li kieku |-meritu kien
dwar il-validita tal-ordni ta’ rekwizizzjoni u dwar jekk din ghandhiex tit-
hassar jew tithalla fis-sehh; ghall-meritu tal-kawza tallum, izda, huma

ghalkollox irrelevanti.

11.

12.

13.

Kien fuq l-appellanti I-oneru tal-prova tal-allegazzjoni taghha li ghandha
titolu ta’ kiri. Dan fittxet li taghmlu inter alia bix-xiehda tar-rapprezentant
tal-Awtorita tad-Djar. Din izda xehdet — mhux bhala espert izda fuq il-fatti
— li I-kera kien jithallas lill-awtorita (u, gabel, lid-Dipartiment tad-Djar) u li |-
awtorita ma ghaddietx il-kera lis-sid. Dan isahhah il-konkluzjoni tal-ewwel
gorti li r-relazzjoni li kellhom il-konvenuta u l-awturi taghha kienet mal-
awtoritd u mhux mas-sid. Prova li s-sid gharaf lill-konvenuta jew lill-awturi
taghha ma saritx; anzi, saret prova tal-kuntrarju: li s-sid baga’ dejjem
jirrifjuta I-hlas tal-kera ghax ma gharaf lil hadd bhala kerrej tal-fond. Dan

ma nbidilx bil-bidla tas-sid.

ll-konvenuta appellanti tghid illi “s-socjeta attri¢i stess ... fin-nota ta’ sotto-
missjonijiet taghha tghid hija stess li ‘thallset u ghadha tithallas (mhux

”m

regolarment) kera irrizorja”. Biex ma jkun hemm ebda ekwivoku, ghax
dak li tghid l-appellanti jista’ forsi jiftehm li kienet is-soc¢jeta stess li kienet
tithallas il-kera, tajjeb jinghad illi dak li tghid l-attri¢i fin-nota ta’ sotto-

missjonijiet huwa illi “thallset u ghadha tithallas (mhux regolarment) kera

irrizorja direttament lill-Awtorita tad-Djar”.

Izda I-hlas lill-Awtorita tad-Djar, jissejjah X’jissejjah, ma johlogx relazzjoni
ta’ kera bejn l-awtorita u I-persuna li lilha I-fond jigi allokat, u anqas u
angas ma johloq kirja li tintiret mis-sid meta tithassar ir-rekwizizzjoni. Li
kien hekk ma kien inkun hemm ebda htiega tas-setgha moghtija lill-
awtorita taht l-art. 8 tal-Att dwar id-Djar [“Kap. 1257] li §gieghel lis-sid
jaghraf lill-kerrej, jekk il-hlas lill-awtorita jkun ipso facto bizzejjed biex
tinholoq dik il-kirja, kif tippretendi l-appellanti. Barra minn hekk, I-art. 8(6)

tal-Kap. 125 jaghmilha ¢ara illi kuntratt ta’ lokazzjoni jinholoq biss “minn

14.

15.

16.

17.

81 & 82 Limited v. Stella Borg et

dakinhar tar-rikonoxximent definittiv’, u rajna li fil-kaz tallum gharfien ma

kienx hemm.

L-appellanti tghid ukoll illi mir-Registru Elettorali jidher kemm ilha togqghod
fil-fond. Ir-Registru Elettorali izda jghid biss min joqghod ffond partikolari,

u mhux x’titolu ghandu fuqu, jew jekk ghandux titolu.

L-aggravju, li hu x’aktarx fieragh, hu ghalhekk mi¢hud.

It-tieni aggravju jghid hekk:

»L-appellanta hija aggravata minhabba I-fatt li, hekk kif gie stabbilit, il-
kera depozitat sallum il-gurnata huwa ta’ three thousand twenty one
euro forty two cents (€3,021.42) u meta giet intavolata I-kawza kien
hemm titolu validu ta’ kera a favur il-konvenuta Stella Borg mill-
Awtorita tad-Djar u ghalhekk il-kawza giet intavolata fil-qorti I-hazina
peress li dak iz-zmien kien hemm titolu validu.

»Din zgur li hija konsiderazzjoni li I-gorti ghandha s-setgha tgajjem ex
ufficio u dan ghaliex proprju tikkonc¢erna I-gurisdizzjoni tal-istess qorti
u ghaldagstant dan ma sarx quddiem l-ewwel qorti.

»Ghaldagstant din mhix il-gorti idoneja li tordna r-riiaxx tal-fond u li
tistablixxi li ma hemmx titolu validu ta’ kera jew li tordna kera oghla.«

Dan l-aggravju hu msejjes fuq il-premessa li “hemm titolu validu ta’ kera”.
Kif rajna fil-konsiderazzjonijiet tal-aggravju ta’ gqabel dan, din il-premessa
hija hazina u daqgstant iehor hazin ghalhekk hu lI-argument imsejjes fugha.
Eccezzjoni li hemm titolu ta’ kera ma jfissirx li I-Prim’ Awla ghandha
minnufih tiddikjara lilha nfisha inkompetenti izda ghandha — kif ghamlet fil-
kaz tallum — tara jekk jirrizultax tassew dak it-titolu. Sabet, korrettement, li
ma hemmx prova ta’ titolu ta’ kera u ghalhekk ghamlet sew li kompliet

tisma’ I-kawza.

18. Dan l-aggravju wkoll hu mi¢hud.

19. It-tielet aggravju jghid hekk:

»Huwa evidenti illi I-ewwel onorabbli qorti ma emmnitx lill-konvenuti
meta huma pprezentaw provi dwar ir-relazzjoni lokatizja li huma
kellhom, meta skond gurisprudenza assodata huwa pacifiku li xhud
wiehed jekk emmnut huwa bizzejjed biex jigi pruvat stat ta’ verita fuq
bilan¢ ta’ probabilita li trid il-ligi.

»Fis-sottomissjonijiet taghha I-appellanta ser ikollha |-opportunita
tidentifika numru ta’ dettalji li fix-xiehda li tresget, kif ukoll dik tar-
rapprezentanti tal-awtorita tad-Djar fejn johrog qar li r-relazzjoni
taghha kienet proprju wahda lokatizja.

Prr en .. gie deciz li I-konvenuti ma pprezentawx prova tar-relazzjoni
lokatizja taghhom u cioé prova ta’ kera vigenti skond il-ligi. Dan inghad
meta lanqas sar ac¢enn ghal-ligi applikabbli tal-kera tul I-okkupazzjoni
tal-appellanta f'dan I-istess fond.

»Dan ged jinghad ukoll fid-dawl tal-fatt li ghalkemm gie deciz illi I-
konvenuti ma ppruvawx it-titolu ta’ kera, I-esponent appellanta thossha
aggravata ghaliex bl-istess metro ta’ apprezzament ta’ provi s-socjeta
attrici ma rnexxiliex tipprova li proprju ma kienx hemm titolu tal- kera
bir-rapprezentanta tad-dipartiment tal-housing u I-provi li jippontaw fid-
direzzjoni li I-awturi kienu jafu li I-fond de quo kien qged jigi mikri minn I-
ewwel ordni ta’ rekwizizzjoni u ghal skopijiet ta’ housing.

»Meta s-socjeta rikorrenti akkwistat dan il-fond hija kienet taf li dan il-
fond huwa bin-nies go fih li ghandhom titolu validu ta’ kera u dan anke
meta gie derekwizizzjonat, tant li l-istess fond gie mibjugh lis-so¢jeta bi
prezz ragonevoli u minghajr garanzija tal-pacifiku pussess.

»ll-konsiderazzjonijiet premessi jdghajjfu [sic] I-argument li, ladarba s-
socjeta rikorrenti kienet taf bir-relazzjoni ta’ lokazzjoni, allura dan
ifisser li kien hemm rikonoxximent da parti tas-sidien u giet stabbilita
gharfien ta’ relazzjoni ta’ kera bejn is-sid u |-okkupanti. Kif jidher mid-
definizzjoni ta’ kerrej, galadarba Cardona kienet toqghod mal-genituri
taghha f'dan I-appartament meta I-genituri gew neqsin, hija validament
wirtet it-titolu ta’ kera taghhom.

»ll-kuntest ta’ dan kollu jirrinkwadra perfettament ma’ dak ribadit mill-
Qorti ta’ Strasbourg fis-sentenza Ghigo v. Malta deciza mill-qorti ta’
Strasbourg fis-26 ta’ Settembru 2006 illi:

»“In the present case, the Court can accept the Government’s
argument that the requisition and the rent control were aimed at
ensuring the just distribution and use of housing resources in a
country where land available for construction could not meet the
demand. These measures, implemented with a view to securing
the social protection of tenants, were also aimed at preventing
homelessness, as well as at protecting the dignity of poorly-off
tenants.”«

20. Dan l-aggravju wkoll huwa fieragh. ll-konvenuti ma ressqu ebda prova tal-
allegazzjoni taghhom li ghandhom titolu ta’ kera: asserzjonijiet li ma huma

L1

msahha b’ebda xiehda oggettiva ma jwasslux ghal prova ta’ “stat ta’ verita

fug bilan¢ ta’ probabilita li trid il-ligi”. Ix-xiehda turi biss li l-appellanti u I-

22.

23.

awturi taghha kienu joqoghdu fil-fond bis-sahha biss ta’ ordni ta’ rekwiz-
izzjoni ghax gatt ma ntgharfu mis-sidien u ghalhekk meta r-rekwizizzjoni
tnehhiet ma setghu jivvantaw ebda pretensjoni valida fuq il-fond. Ir-
referenza ghall-kaz ta’ Ghigo hija irrelevanti ghax hawnhekk il-kwistjoni
ma hijiex dwar jekk ir-rekwizizzjoni kinitx tirrispetta d-drittijiet tas-sidien; il-
kwistjoni hi li min kien jokkupa fond bis-sahha ta’ rekwizizzjoni ma jistax

ikompli jokkupa dak il-fond meta r-rekwizizzjoni tithassar.

L-argument imbaghad illi “s-soc¢jeta attrici ma rnexxiliex tipprova li proprju
ma kienx hemm titolu tal-kera” ma jiswa xejn, ladarba |-oneru tal-prova

tal-ezistenza tat-titolu gieghda fuq il-konvenuti mhux fuq I-attrici.

Dan l-aggravju wkoll huwa michud.

ll-qorti ghalhekk tiddisponi mill-appell billi, wara li tichad I-e¢¢ezzjoni ta’

nuqgqgas ta’ kompetenza, tichad ukoll I-appell.

L-ispejjez tal-ewwel grad jibqghu kif regolati fis-sentenza appellata; |-

ispejjez tal-appell thallashom l|-appellanti.

Giannino Caruana Demajo Tonio Mallia Anthony Ellul
President Imhallef Imhallef

Deputat Registratur

gr

